	ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունման անհրաժեշտությունը պայմանավորված է  Արփա-Սևան թունելի անխափան աշխատանքի ապահովման, Սևանա լճի մակարդակի աստիճանական բարձրացման նպատակով թունելով Սևանա լիճ առավելագույն քանակի ջրի տեղափոխման համար Կեչուտի ջրամբարի, Եղեգիսի հիդրոհանգույցի փականային հանգույցների և ջրաչափական կետերի, «Արփա-Սևան» թունելի ելքամասի ջրաչափական կետերի վերազինման ու արդիականացման կարևորությամբ:

	
	          2.Ընթացիկ իրավիճակը և խնդիրները
          Կեչուտի ջրամբարի, Եղեգիսի հիդրոհանգույցի փականային հանգույցների և ջրաչափական կետերի, ինչպես նաև «Արփա-Սևան» թունելի ելքամասի ջրաչափական կետերի վերազինումը կարևոր դեր ունի դեպի Սևանա լիճ առավելագույն ջրաքանակ ապահովելու համար: Նշված հանգույցները շահագործվում են թունելի շահագործման օրվանից և կապիտալ վերանորոգման չեն ենթարկվել: Ֆիզիկապես և բարոյապես մաշված փականային հանգույցների և ջրի հաշվառքի սարքերի միջոցով իրապես հնարավոր չէ ճշգրիտ կերպով իրականացնել անհրաժեշտ ուղղությամբ ջրի պահանջվող հոսքերի կառավարում, որը ջրի ոչ ճիշտ հաշվառքի և, հետևաբար՝ ոչ նպատակային օգտագործման պատճառ է դառնում: Վերջին տարիներին բազմիցս քննարկվել է վերջիններիս վերազինման հարցը, սակայն ֆինանսական միջոցների սղության պատճառով այն չի իրականացել: Ուսումնասիրություների արդյունքում պարզվել է, որ «Արփա-Սևան» թիվ 1 և թիվ 2 թունելներն իրար միացնող Եղեգիսի ջրանցույցի բետոնյա պատերը քայքայված են և ջրանցույցն իր բարձրությամբ, տարողությամբ չի համապատասխանում թունելով առավելագույն ջրաքանակի տեղափոխմանը: Կեչուտի ջրամբարի, Եղեգիսի հիդրոհանգույցի փականային հանգույցների և ջրաչափական կետերի, ինչպես նաև «Արփա-Սևան» թունելի ելքամասի ջրաչափական կետերի վերազինումն ու արդիականացումն անհրաժեշտություն է:
ՀՀ կառավարության 06.05.2021թ. N 737-Ն որոշմամբ 107,232.9 հազար դրամ է հատկացվել Արփա-Սևան ջրային համակարգի վերազինման ու արդիականացման աշխատանքների համար, որից՝ աշխատանքների համար՝ 104,924.5 հազար դրամ, տեխնիկական և հեղինակային հսկողության ծառայությունների համար՝ համապատասխանաբար, 1,888.6 հազար դրամ և 419.8 հազար դրամ:
Ջրային կոմիտեի կողմից վերազինման ու արդիականացման աշխատանքներն իրականացնելու նպատակով 2021թ. կազմակերպվել են 3 մրցութային գործընթացներ, որոնցից 2-ը չեն կայացել՝ հայտերը հրավերի պայմաններին չհամապատասխանելու հիմքով (մի դեպքում գնային առաջարկը՝ լրացվել է անճշտություններով, մյուս դեպքում ներկայացվել է նախահաշվային արժեքից բարձր գին):
         Կազմակերպված 3-րդ մրցությաին գործընթացի արդյունքում Ջրային կոմիտեն 22.10.2021թ. կնքել է ՋԿ-ՀԲՄԱՇՁԲ-21/8 ծածկագրով, «Արփա–Սևան» ջրատարի փականային և ջրաչափական հանգույցների վերազինման ու արդիականացման աշխատանքների կատարման պետական գնման պայմանագիր, 96,999.0 հազար դրամ արժեքով, որից 19,399.8 հազար դրամն ընկերությանը վճարվել է որպես կանխավճար: Աշխատանքները, տարեվերջին ժամկետի սղության և եղանակային պայմաններից ելնելով, չեն ավարտվել, և մնացած գումարն ամբողջությամբ վերադարձվել է ՀՀ պետական բյուջե:
         21.01.22թ. կայացած մասնագիտական խմբի նիստի արդյունքում որոշվեց, հաշվի առնելով եղանակային պայմանները, պայմանագրի ծավալաթերթ-նախահաշվով նախատեսված աշխատանքներն ավարտին հասցնելու համար կատարման ժամկետը երկարաձգել 30 օրով, այն սահմանելով 22.02.2022թ.:
            19.10.2021թ. Կոմիտեն կնքել է նաև ՋԿ-ԳՀԾՁԲ-21/7-Տ ծածկագրով տեխնիկական հսկողության ծառայությունների մատուցման պետական գնման  պայմանագիր՝ 1,850.0 հազար դրամ արժեքով: 

	
	

	
	[bookmark: _GoBack]3. Տվյալ բնագավառում իրականացվող քաղաքականությունը
Սույն որոշման նախագծով պահանջվող՝ 79,869.0 հազար դրամ գումարը կվերաբաշխվի ՀՀ 2022 թվականի պետական բյուջեի «Ոռոգման համակարգի առողջացում» ծրագրի «Ջրամբարների վերականգնում և վերազինում» միջոցառման համար՝ առաջին եռամսյակում նախատեսված գումարներից, որի վերականգնումը կքննարկվի մրցութային գործընթացի շրջանակներում:


	
	4.Կարգավորման նպատակը և բնույթը
Արփա-Սևան թունելի անխափան աշխատանքի, ինչպես նաև Սևան-Հրազդանյան ջրավազանի ոռոգման համակարգերի իշխման տակ գտնվող համայնքների հողատարածքները ոռոգման ջրով ապահովում, Սևանա լճի ջրերի խնայողություն:


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:


	
	6.Ակնկալվող արդյունքը
 Արփա-Սևան թունելի անխափան աշխատանքի ապահովում, ջրաչափական սարքավորումների տեղադրում, ակվեդուկի պատերի բարձրացում, ջրաչափական հանգույցների կարգաբերում և վերազինում, ոռոգման ջրով ապահովում:
 

	
	  7. Տեղեկատվություն
      «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի պահանջներից: 



